
Hvat fert tú at gera um 
vikuskiftið? 
– Ikki nakað framúr spenn­
andi ella hátíðarligt. Í føð­
ingardag hjá einum systk­
inabarni fríggjakvøldið, og 
so fari eg at brúka allan 
leygardagin til nýggjárs­
veitslu í Filadelfia, sam­
komuni, eg hoyri til her í 
Gøtu.

Hvønn vikuskiftisdag dámar 
tær best? 
– Leygardag. Hóast tað er 
sjáldan, man sleppur at 
sova leingi longur, nú húsið 
er fult av børnum, so er tað 
nakað frítt, avslappað og 
lovandi yvir degnum sam­
anborið bæði við arbeiðs­
vikuna og, onkursvegna 
eisini, sunnudagin.

Hvussu dámar tær januar 
mánað? 
– Hann er ein hart til­
trongdur steðgur ella skái 
eftir mettaða desember 
mánaðin, men eisini eitt 
sindur av eini andsligari (og 
fíggjarligari!) oyðimarkar­
gongd.  Eitt  s indur 
tvíbýttur, tað er tað, eg 
royni at siga, at eg eri. 

Um tú skuldi viðmælt fólki at 
lisið eina bók í nýggja árinum, 
hvør skuldi tað verið?
– Sá, at Sprotin fer at geva 
føroysku týðingina av 
»1984« hjá George Orwell út 
um nakrar vikur. Bókin 
fylti 70 í fjør og umframt at 
viðmæla hana uppá tað 
harðasta, vil eg eisini við­
mæla »The Ministry of 
Truth: A Biography of Geo­
rge Orwell’s 1984« hjá Dori­
an Lynskey. Ein tann mest 
áhugaverda bókin, eg las í 
fjør. Setur bæði bók og høv­
und í størri søgu- og skalds­
ligt høpi.

Arni Zachariassen

ROCKRØDDIR 
Í TURKIHÚSI
Leygarkvøldið ber til at 
hoyra bólkin Voices of 
Rock spæla í Fuglafirði. 
Dagfinn Olsen, sum er 
kendur úr bólkinum FATE, 
mannar bólkin saman við 
Jógvani Ellingsgaard. Teir 
spæla báðir kassagittar 
og syng ja. Voices of 
Rock spæla klassiskan 
rocktónleik og nakað av 
grunge. Teir tríva í sangir 
hjá bólkum sum Creedence 
Clearwater Revival, Bon 
Jovi, Guns N Roses, Iron 
Maiden, Steelers Wheel, 
Alice in Chains og fleiri. 
Voices of Rock spæla frá 
á midnátt leygarkvøldið 
og nakrar tímar fram í 
Turkihúsinum í Fuglafirði. 

SILAS 
TOSAR UM 
FUGLAR
Føroya Fuglafrøðifelag 
skip ar fyri forvitnisligum 
fyri lestri við Silasi Olofson 
um fuglalív og náttúru 
í Mon golia. Silas býr og 
starv ast í Mongolia og er 
bæði dugnaligur fugla­
frøð ingur og myndamaður. 
Hann brúkar nógva tíð í 
mongolsku náttúruni, sum 
hevur eitt ríkt og spenn­
andi fugla­ og djóralív. 
Fyri lest urin verður í 
Spania stovu í Klaks vík 
fríggja kvøldið 27. des em­
bur kl. 19.00. Tiltakið er 
ókeypis.

HÅKAN ERICSON, NÝGGJUR FØROYSKUR LANDSLIÐSVENJARI Í 

MANSFÓTBÓLTI, HYGGUR NÓGV EFTIR FÓTBÓLTSDYSTUM Í SJÓNVARPI

DENNIS HOLM, BORGARSTJÓRI Í VÁGI, VIL HAVA LANDIÐ AT SETA FERÐ Á 

FYRIREIKINGARNAR AT BYGGJA SUÐUROYARTUNNILIN (IN.FO)

AMERIKANSKI SENDIKVINNAN CARLA SANDS UM STJÓRAN Á 

DONSKU DEILDINI HJÁ KINESISKA TELEFELAGNUM HUAWEI (DR)

Jag är mycket 

för tv-tittande

Verður ikki klárt at fara und ir Suður oyartunnilin, tá ið tað er liðug at bora Sand oyar-tunnilin, fer boriútgerðin av landi num, og serfrøðin verður eisini spjadd í allar ættir.

Hann arbeiðir fyri 
kinesiskar kommunistar 
og er í ferð við at útflyta 
teirra eftirlit, korrputión 

og mutur kring heimin

Mentanarritið Varð­
in er útkomin fyri 
86. ferð. Í hes um 
Varðanum eru 

stutt søgur og yrkingar, ferða­
frá sagnir, fyrilestrar, røður og 
um mæli. Flestu tekstirnir eru 
upp runað føroyskir, men onkrar 
týð ingar eru. Spildurnýggj før­
oysk list er eisini umboðað í 
hes um Varðanum, bæði inni í 
bindi num og á permuni. 

Sólrún Michelsen, Rakel 
Helms dal, Anna Malan Jógvans­
dótt ir og Mia Haldursdóttir 
Smith eiga teir uppruna før­

oysku fagurtekstirnar í 86. 
bindi av Varðanum. Sólrún 
eigur eina stuttsøgu og Rakel 
Helms dal tvær yrkingar. Tað 
ser liga við tekstunum hjá teim­
um ungu listakonunum Onnu 
Maluni og Miu er, at talan er 
um hybridtekstir ella saman­
setingar av ymiskum teksta­ 
og listasløgum. Teksturin hjá 
Onnu Maluni Jógvansdóttir er 
bæði yrking og leikrit, og Mia 
Haldursdóttir Smith hevur ríkað 
hendan Varðan við einum verki, 
sum bæði fevnir um myndir og 
orð. 

Harumframt eru fyrilestrar 
um føroyskar bókmentir og 
føroyska søgu, røður um før­
oyskt mál og føroyskar undan­
gongu menn. Og til síðst í 
Varða num eru átta ummæli av 
ævi søgu, stuttsøgusavni, yrk­
inga savni, brævasavni, polit isk­
ari søgu, leikriti og leiki. 

Í innganginum hugleiðir rit­
stjórin Dorit Hansen um leik­
lut in hjá Varðanum í dagsins 
sam felagi.

– Alt hevur skund. Vit byrja 
dag in við spildurnýggjum face­
book­dagføringum og leggjast 

um kvøldið  við suffum um, 
at ongantíð hevur verðin ver­
ið so langt úti sum nú. Vit 
ógvast um tað yvirflatiska og 
tað skundmikla, samstundis 
sum vit sjálvandi ikki hava 
stund ir til drúgvar bøkur ella 
sein mentanarrit. Alt skal vera 
instant, tí tað er bara speglaða 
løtan beint nú, sum telur, skrivar 
Dorit Hansen millum annað.

Varðin er eitt mentanarrit við 
tyngd og tykist viga upp ímóti 
ráki num í samfelagnum annars. 
Hesa ferð verður tað gjørt á 183 
blað síðum.

Mentanarritið Varðin vigar upp ímóti tí yvirflatiska og 
skundmikla við at geva lesarunum skaldsliga tyngd og dygd

LAÐA VARÐA VIÐ DYGD 
Á FØROYSKUM MÁLI

Bind nummar 86 av Varðanum er útkomið. Ritstjóri er Dorit Hansen

Týr til Australia at spæla
Føroyski rock­
bólkurin skal 
nú fyri fyrstu 
ferð hava 
konsertir í 
Australia

Rockbólkurin Týr er sera virkin 
á altjóða tónleikapallinum. 
Bólkurin hevur útgávusáttmála 
í útlandinum og ferðast vanliga 
nógv kring Europa og til aðrar 
heimspartar at hava konsertir. 

Nú skal Týr royna nakað, 
sum bólkurin ongantíð áður 
hevur roynt. 

Í mai mánaði skal Týr hava 
fimm konsertir í Australia. Týr 
skal spæla á minni spælistøð­
um í Melbourne, Adelaide, Syd­
ney, Canberra og Brisbane. Á 
konsertunum fer eisini russiski 
bólkurin Arkona at hava fram­
førslu. 

– Tað er spennandi at fara til 
ein nýgg jan heimspart at 
spæla, men vit vænta ikki tað 
stóra, tá tað er fyrstu ferð, vit 
spæla har. Vit hava nakrar ferð­
ir roynt nýggjar marknaðir, og 
royndirnar siga okkum, at tað 
tekur tíð og arbeiði at byggja 
teir upp, sigur Heri Joensen, 
sangari í Týr. 

Týr spældi sínar fyrstu tón­
ar í Keypmannahavn í 1998, og 
føroyingar lærdu veruliga 
bólkin at kenna í Prix Føroyar 
tónleikakappingini í 2001, tá ið 
»Ormurin Langi« varð eitt 
risahitt.

Síðan 2002 hevur Týr útgivið 
átta plátur – tann seinasta, 
»Hel«, kom í fjør á Napalm Rec­
ords. Týr man vera tann før­
oyski tónleikabólkurin, ið hev­
ur selt flestar plátur. 

Týr hevur eisini verið sera 
virkið við framførslum í út­
landinum. Teir hava spælt víð­
ahvar og hava fleiri ferðir verið 

á konsertfeð í USA. 
Nakað av rumbli hevur verið 

kring summar framførslur hjá 
Týr, tí felagsskapurin Sea 
Shepherd hevur í fleiri førum 
ført kampanjur í móti Týr. Tað 
ger Sea Shepherd, tí sangarin í 
Týr luttekur í grindadrápi. 
Onkrar konsertir hjá Týr eru 
avlýstar, eftir at aktivistar hava 

lagt trýst á spælistøð. 
Manningin í Týr hevur skift 

nakað, og nú eru tveir føroyskir 
tónleikarar eftir í Týr. Teir eru 
Heri Joensen og Gunnar Thom­
sen. Afturat teimum hava eisini 
Tadeusz Rieckmann og Attila 
Vörös spælt í Týr seinastu tíð­
ina.

Umframt konsertirnar í Au­

stralia hevur Týr eisini fram­
førslur í eitt nú Onglandi, Týsk­
landi, Ungarn og Rumenia á 
skránni. Fyrst í februar hevur 
Týr tríggjar konsertir saman 
við Føroya Symfoniorkestri í 
Norðurlandahúsinum í Havn. 

– Tað er spennandi at fara til ein nýggjan heimspart at spæla, sigur Heri Joensen, sangari í Týr

Skaldsøgan »1984«, sum enski rit­
høvundin George Orwell gav út í 
1948, viðgjørdi eitt framtíðarsam­
felag, har fólkið verður kúgað, og 
einaræðisstjórnin hevur eftirlit 
við hvørjum einstøkum borgara. 
Tiltikna orðingin »Big brother is 
watching you« er tikið úr hesari 

bók. 
Nú góð sjeyti ár seinni er 

skaldsøgan framvegis viðkom­
andi fyri okkara tankar, hugburð 
og livihátt, og bókin verður støð­
ugt mett sum eitt ískoyti til kjak­
ið um eftirlit í gerandisdegnum 
og um, hvussu myndugleikar 

kunnu kúga fólk. 
»1984« er millum stóru skald­

søgurnar í nýggjari bókmenta­
søgu, og nú fáa føroyingar møg­
uleikan  at lesa bókina á egnum 
máli. Knút Olsen hevur týtt bók­
ina til føroyskt, og seinni í hesum 
mánaðinum útgevur forlagið 
Sprotin bókina.

Klassikari hjá George Orwell er 
týddur til føroyskt

Klassikari fær føroyskt mál
Ræðandi skaldsøga hjá George 
Orwell verður nú útgivin í før­
oyskari týðing


